HAL QORMI
Citta' Pinto

KUNSILL LOKALI TA’ HAL QORMI (Citta Pinto) IT-TMINN KUNSILL

MINUTI SEDUTA NRU. 01 L-ERBGHA, 3 TA’ LULJU 2019
lI-Kunsill Lokali ltaga’ nhar L-Erbgha, 3 ta’ Lulju 2019, fis-6.30 ta’ filghaxija fl-Ufficcju
Amministrattiv tal-Kunsill.

PREZENTI (Ghaxar Kunsilliera)

Jerome Caruana Cilia, Renald Falzon, Ralph Puli, Josef Christian Masini Vento,
Donnha Barbara, Charlie Cuschieri, Daniel Ablett, George Muscat,Marvin Zammit,
Sean Apap Meli, Martina Grech

TALBA

I¢-Chairman Ralph Puli bhala I-aktar kunsillier anzjan skont I-artikolu 25 tal-Att dwar
il-Kunsilli Lokali, fetah il-laggha billi gal it-talba.

01/01  ACCETTAZZJONI TAL-HATRA TA' SINDKU

Ic-Chairman Ralph Puli talab lill-Kunsillier Renald Falzon jekk ja¢cettax il-hatra ta’
Sindku.

lI-Kunsillier Renald Falzon qara u iffirmat d-dikjarazzjoni ta' Ac¢¢ettazzjoni tal-Hatra
ta’ Sindku.

lI-Kunsillier Renald Falzon inghata [-gurament tal-Hatra tas-Sindku mill-
Kummissarju ghall-Gustizzja Dr Martina Herrera.

I¢-Chairman Ralph Puli iddikjara lil Renald Falzon Sindku ta' Hal Qormi.

Ic-Chairman Ralph Puli pprezenta u libbes I-Insinja ta' Sindku Renald Falzon.

Is-Sindku Renald Falzon irringrazzjat lill-Kunsilliera kollha prezenti u kompla
jippresiedi I-laggha.



01/02 ACCETTAZZJONI TAL-HATRA TA' VICI SINDKU

Is-Sindku Renald Falzon stagsa lill-Kunsillier Josef Masini Vento jekk jaccettax il-
hatra ta’ Vici Sindku.

lI-Kunsillier Josef Masini Vento qara u ffirma d-dikjarazzjoni ta' A¢cettazzjoni tal-
Hatra ta’ Vici Sindku, u s-Sindku ddikkjarah bhala Vi¢i Sindku ta' Fal Qormi.

lI-Kunsillier Josef Masini Venta inghata |-gurament tal-Hatra ta’ Vici Sindku mill-
Kummissarju ghall-Gustizzja Dr Martina Herrera.

II-Vi¢i Sindku Josef Masini Vento irringrazzja lill-membri kollha prezenti.

01/03 DISKORS TAS-SINDKU
Is-Sindku Renald Falzon, indirizza |-ewwel diskors tieghu li jikkonsisti f'dan li §ej:-

President tar-Regjun, Shabi Kunsilliera, Sinjura Segretarju Ezekuttiv u staff tal-
Kunsill Lokali,Kleru taz-zewg Parrocci ,Mistednin distinti, Cittadini Qriema

Grazzi minn galbi tal-prezenza taghkom illum, fl-ewwel Seduta ta’ din il-legizlatura
tal-Kunsill Lokali ta’ Hal Qormi. ll-prezenza taghkom illum timlini b’kuragg ghall-
hidma li ghandna quddiemna matul dawn il-hames snin. Grazzi wkoll tmur il Kav.
Kanonku Dun Mario Mangion, li nawguralu ghall-kariga |-gdida tieghu, kif ukoll lill-
Arcipriet Dun Ewkarist Zammit li laqghu Il-istedina tieghi u kkoncelebraw il-Quddiesa
li biha immarkajna I-bidu tal-hidma ta’ dan il-Kunsill.

Nhossni ferm onorat, emozzjonat u fl-istess hin kburi li tajtuni I-fiducja taghkom biex
inservi bhala Sindku tal-Belt Pinto, belt Ii ghandha post specjali fqalbi.

Hal Qormi, Belt Pinto, fejn ghext, trabbejt u llum qieghed inrabbi familja ta’ tliet t'itfal,
flimkien ma’ marti Carmen. Grazzi mill-qalb ta’ din I-opportunita, u min-naha tieghi
nwiedghkom li b’'umilta se naghmel hilti sabiex inkompli ntejjeb fuq il-hafna tajjeb li
diga sar mis-Sindki u |-Kunsilliera li gew qabilna, biex flimkien maghkom nkompli
nghollu I-isem ta’ Hal Qormi.

U hawnhekk ippermetuli nirringrazzja lis-Sindki u I|-Kunsilliera kollha li servew
gabilna, matul dawn il-25 sena kemm ilhom mwaqgqfin il-Kunsilli Lokali. Grazzi wkoll
tmur lis-Segretarji Ezekuttivi li flimkien mal-istaff tal-Kunsill jaghmlu hafna xoghol li
ma jidhirx, u nassigurakom li minghajr dawn il-persuni |-Kunsill Lokali ma jistax
jopera.

Nixtieq ukoll naghti merhba lit-tim sabih ta’ Kunsilliera li gew eletti, hafna minnhom
ucuh godda, i flimkien se nkunu qed inservu matul dawn il-hames snin. Flimkien se
nkunu qedghin nahdmu biex nassiguraw li nhallu lokalita’ ahjar u isbah lill-uliedna, lil
dawk li gejjin warajna.

Izda biex naghmlu dan, ahna, il-Kunsill Lokali, rridu lir-residenti kollha jahdmu
maghna. Irridu lill-Ghaqdiet Qriema kollha maghna, ghaqdiet tal-festi, sportivi,



religiuzi u hafna ohrajn, biex flimkien inkomplu nsahhu lis-Sports, il-Kultura u t-
tradizzjonijiet Qriema. Irridu lir-residenti kollha, biex flimkien naghmlu d-differenza li
hemm bzonn. Dan kollu nistghu naghmluh, jekk inkunu maghqudin bhala Qriema u
flimkien nfittxu dak li verament jghaqqadna, I-isem ta’ Hal Qormi.

Flimkien, bhala Tim wiehed, irridu nassiguraw Ili nwettqu [-aspirazzjonijiet tar-
residenti, se nahdmu ghall-kwalita ta’ hajja ahjar, ambjent aktar nadif, kwalita’ ta’ arja
aktar nadifa u hafna aktar innizjativi favur Fal Qormi u r-residenti Qriema.

Fejn jidhol ambjent irridu nkomplu ntejbu s-servizzi li diga qedghin noffru, fejn jidhol
gbir tas-skart, knis, gbir ta’ skart goff, tindif u tisbih ta’ gonna u hafna aktar. Irridu
nibdew kampanja edukattiva flimkien mar-residenti sabiex ikun hemm kooperazzjoni
ahjar u inqas inkonvenjent ghal kulhadd. Irridu insahhu I-infurzar min-naha ta’ I-
awtoritajiet konc¢ernati fuq min illum qieghed jabbuza, ghax irridu tassew li jkollna Hal
Qormi aktar nadif.

Flimkien mal-Gvern Centrali riedu nahdmu fuq innizjattivi biex innaqqsu t-traffiku,
specjalment mic-Centru tal-lokalita’, biex b’hekk inkunu wkoll geghdin innaqqsu t-
tniggis ta’ I-arja, innizjattivi biex intaffu I-problema tal-parkegg.

Dan il-Kunsill huwa kommess li jahdem id fid mal-Gvern Centrali sabiex inkomplu
ntejbu l-infrastruttura, permezz ta’ wéuh godda lit-toroq taghna, kemm fic-centru, kif
ukoll fil-periferiji u fiz-zoni rurali. Ghandna nkomplu bil-programm ta’ manutenzjoni ta’
bankini u fejn hu possibli jsiru bankini godda ftoroq li sal-lum m’hemmx.

Irridu nahdmu biex intejbu s-servizz ta’ Trasport Pubbliku u nesploraw il-possibilta ta’
Transport Pubbliku alternattiv, servizzi godda li jaqdu I-htigijiet tar-residenti taghna,
specjalment dawk anzjani.

Dan il-Kunsill irrid jahdem id fid mal-Gvern Centrali, biex ikollna socjeta’ aktar gusta,
aktar hanina u nassiguraw li tinghata kull ghajnuna biex nghinu lil dik il-persuna li
minhabba certu cirkustanzi qed taqa’ lura. U dan nistghu naghmluh billi nsahhu u
naghtu priorita lill-edukazzjoni, nziedu aktar Korsijiet sussidjati mill-Kunsill Lokali,
ntejbu s-servizzi li jipprovdu I-libreriji taghna, insahhu r-relazzjonijiet ma’ I-iskejjel li
ghandna fil-lokalita u hafna inizzjativi ohra favur I|-edukazzjoni, biex b’hekk
ninkoragixxu lit-tfal u zghazagh taghna jkomplu bl-istudji taghhom.

Irridu nahdmu biex flimkien mal-Gvern Centrali nsahhu s-servizzi tas-sahha gewwa |-
lokalita taghna, mhux biss ntejjbu, imma rridu naghmlu pressjoni sabiex jizdiedu s-
servizzi li jigu pprovduti fic-Centru tas-Sahha li ghandna gewwa Hal Qormi, biex
verament isservi |I-bzonnijiet tar-residenti Qriema. Flimkien mal-Gvern Centrali irridu
niddiskutu biex ntejbu s-servizzi ghall-anzjani taghna u nesploraw il-possibiltajiet li
Jjkollna aktar djar ta’ l-anzjani gewwa Hal Qormi, bhal Dar Pinto, li nfethet
ricentament. Irridu ntejjbu s-servizzi ta’ Day Care Centre li ghandna mal-Binja tal-
Kunsill ghax verament nemmen i lill-anzjani taghna irridu naghtuhom [-ahjar u I-
agwa kura.

Dan il-Kunsill se jahdem biex isiru aktar progetti favur il-familji taghna. Irridu naraw li
I-familji taghna jkollhom aktar spazji miftuha, fejn ikunu jistghu iqattghu aktar hin ta’
kwalita’ mal-gheziez taghhom. U hawnhekk nista nghid li diga tlagna bi pjan biex isir
tisbih fuq diversi gonna, bil-possibilta’ li noholqu wkoll gonna ohra, godda. Nistghu



nsemmu ir-rigenerazzjoni tal-gnien fMisrah 1z-Zebbug, progett li gieghed fis-stadju
avvanzat, it-tisbih tal-gnien fi Triq is-Sajf u Gnien gdid fi Trig Id-Deheb Fin, fiz-zona
ta’ Farzina u hafna aktar progetti favur il-familji taghna, biex nghinu fi tishih tal-valuri
tal-familja taghna.

Irridu nibzghu wkoll ghal wirt li hallewna missirijietna. Ghaldaqgstant irridu nimbarkaw
fuq pjan ta’ restawr ta diversi opri sbieh li ghandna fit-toroq taghna, fosthom diversi
statwi. Fil-pjan immedjat ghandna fmohhna r-restawr tal-istatwa ta’ San Gorg fi Triq
il-Helsien, restawr tal-istatwa ta’ San Guzepp fejn il-Vitorja, tal-Madonna ta’ Lourdes
fi Pjazza San Frangisk, kif ukoll in-ni¢¢a ta’ San Gwakkin fi Triq San Gwakkin, int u
hiereg ghal by-pass ta’ I-Imriehel.

Irridu nahdmu wkoll fuq ir-restawr tal-Mithna li ghandna fi Triq il-Mithna. Hemm hafna
xoghol x’isir li ahna lesti Ii nidhlu ghalih b’ruhna u gisimna sabiex nassiguraw li I-ebda
wahda minn dawn l-opri ma tintilef, anzi titgawda aktar.

Irridu nkomplu nahdmu id fid mal-ghaqdiet taghna biex [-ghaqdiet jibqghu
b’sahhithom u jibqghu attivi fis-socjeta taghna, u flimkien nkomplu norganizzaw
attivitajiet biex nzommu hajjin t-tradizzjonijiet u l-kultura taghna I-Qriema. Ahna
iffurtunati li ghandna ghaqdiet hajjin i dejjem ghaddejjin, moghnija b’zghazagh
mimlija b’hafna sahha, energija u entuzjazmu u li jimlewna s-sena bl-attivajiet.
Determinati li nkomplu naghtukom is-sapport, biex iva izzommulna lil Hal Qormi haj.

U ghal dan kollu I-appell tieghi fit-tmiem ta’ dan I-ewwel diskors tieghi, huwa wiehed.
Kunu maghna. Ahna se nkunu hemm ghal kull Qormi u Qormija, flimkien se
noholmu u nahdmu ghal Hal Qormi ahjar, flimkien irridu naghmlu d-differenza, ghax

verament irridu |-gid lilkom r-residenti Qriema, ghax Hal Qormi gieghed fqalbna,
flimkien nkomplu nahdmu biex nkomplu noghlu I-isem ta’ Hal Qormi.

01/04 MOZZJONI - HIN TAS-SEDUTA

Is-Sindku Renald Falzon stiednet gbil fil-Kunsill sabiex is-Seduta tibda ssir kull I-
ewwel Tnejn tax-xahar u ghal dan il-ghan ressqget din il-mozzjoni.

“Nipproponi li x-xoghol tal-Kunsill (Seduti) ghandu jsir kull I-ewwel Tnejn ta’ kull xahar
fis-6.30 ta’ filghaxija.”

lI-Kunsilliera kolla prezenti issekondaw din il-mozzjoni .

[I-Kunsill approva b’'mod unanimu.

01/05 ASSENJAZZJONI TAR-RESPONSABBILTAJIET LILL-
KUNSILLIERA

Is-Sindku Renald Falzon ressqget |-assenjazzjoni tar-responsabbiltajiet lill-Kunsilliera
u dan wara li kkonsultat ma’ kull wiehed u wahda minnhom.



Renald Falzon (Sindku)

Infrastruttura u progetti
Relazzjonijiet Pubblici
Kultura

Publikazzjonijiet tal-Kunsill
Media

Reklamar

Jerome Caruana Cilia

e Innovazzjoni
e Ricerka
e Benessere tar-residenti

Ralph Puli

e Turizmu
e Integrazzjoni socjali

Josef Masini Ventu (Vici Sindku)

Qasam Socjali
Edukazzjoni

Skejjel

Libreriji

Korsijiet

Kampaniji edukattivi

Donnha Barbara

Ambjent

Indafa

Inizjattivi u edukazzjoni ambjentali

Studju fuq tniggis

Ghaqdiet Ambjentali

Gonna / Spazzji miftuha / Widien / Kampanja.
Sanita

Daniel Ablett

Sports

Attivitajiet

Kampanja Edukattiva favur |-ezercizzju fiziku
Facilitajiet sportivi

Ghagqgdiet sportivi



Marvin Zammit

Raprezentant Gal Xlokk

Fondi Ewropej

Inizjattivi u servizzi favur il-Kummerc
Inizjattivi favur persuni b'dizabilta
Sotto kumitat — persuni b’dizabilita

Charlie Cuschieri

Harsien ta’ I-annimali

Attivitajiet relatati ma’ I-animali

Facilitajiet ta’ [-annimali

Edukazzjoni relatata ma’ I-animali. (Trobbija, drittijiet, rispett)

George Muscat

e Kommunitajiet.
e Progetti relatati ma’ kommunitajiet.
e Fondi relatati ma’ kommunitajiet

Sean Apap Meli

Anzjani

Day Care Centre
Infurzar — LESA / Pulizija
Customer Care

Martina Grech

Zghazagh u tfal
Relazzjonijiet Internazzjonali
Gemeleggi

Tecknologija u Informattika

Is-Sindku Renald Falzon stieden lill-Kunsillier Jerome Caruana Cilia, bhala Minority
Leader jaghmel diskors tal-okkazjoni.

“Iopermettuli niehu spun minn dak li ntqal waqt I-omelija tal-Quddiesa. Kif qal sew I-
Arcipriet huwa mportanti li -membri kollha jzommu quddiemhom ghajnejhom, il-gid
tar-residenti u dak kollu li jaghmilna Qriema. Huwa mportanti li I-Kunsill jahdem
fghaqda u armonija sabiex inkomplu nibnu fuq dak kollu Ii hallewlna ta’ gabilna. Min-
naha tieghi nirringrazzja lil dawk kollha Ili servew fil-Kunsill gabilna u nwieghed Ii se
nkompli nahdem sabiex inwassal il-vuci tar-residenti. Grazzi’



01/06 AGGORNAMENT

Kien magbul li I-laggha li jmiss tinzamm fl-istess nhar tat-Tnejn 5
t Awwissu 2019 fis-6.30p.m.

ll-laggha ntemmet fis-7:30 ta’ fil-ghaxija.

IFFIRMATI IFFIRMATI
Renald Falzon Karen Camilleri
Sindku Segretarju Ezekuttiv

Minuti approvati llum 5 ta’ Awwissu 2019.



